Diploma Pengaijian Perniagaan
DBS 05 B
Institut Teknologi MARA
Cawangan Perlis

Disediakan untuk:
En. Mohd Zain B. ldris

Disediakan oleh:
Safawi b. Saad
Nur Azlan b. Zainal Ariffin
Mohd. Azman b. Abd Aziz
Faraik Harim b. Abd Razak
Hazirah Akil bt Akil Ahmad




RANCANGAN PERNIAGAAN

PENGENALAN

SMARTECH INDUSTRIES merupakan sebuah perniagaan hasil gabungan lima orang
usahawan bumiputera. Perniagaan ini ditubuhkan pada 2 Januari 2000 tertakluk di
bawah Akta Perkongsian 1961. Lokasi perniagaan yang dipilih ialah di Kawasan
Perindustrian Amanjaya, 08000 Sungai Petani, Kedah Darul Aman.

Ke arah menuju Wawasan 2020 dan perlaksanaan Koridor Raya Multimedia
(MSC), Malaysia telah membangun sebagai sebuah negara yang berteraskan teknologi
maklumat. Di antara tujuh applikasi perdana yang tersenarai dalam perlaksanaan MSC,

salah satu daripadanya ialah penggunaan kad pintar pelbagai guna.

Dalam menyokong usaha kerajaan dalam perlaksanaan MSC, kami telah
mengambil inisiatif untuk menceburi industri kad pintar yang mempunyai ciri-ciri
keselamatan yang lebih terjamin, selamat dan terpelihara daripada penipuan,
pengurusan yang lebih efektif dan penggunaan yang berteraskan teknologi maklumat

terkini.

Perniagaan ini dilihat mempunyai potensi untuk maju di masa hadapan kerana
wujudnya permintaan yang banyak. Ini boleh diperhatikan kerana belum ada lagi
perusahaan dari golongan bumiputera secara 100% yang menghasilkan kad pintar
seperti ini. Dengan strategi jangka pendek dan jangka panjang yang telah dirangka,
kami yakin perniagaan ini mampu bersaing dengan pesaing-pesaingnya terutamanya

pesaing dari luar negara.

Berdasarkan faktor-faktor tersebut, kami dengan inisiatif menubuhkan
perniagaan ini dan cuba untuk menerapkan satu kemajuan yang biasanya diusahakan
oleh kaum bukan bumiputera. Dengan lain perkataan, kami ingin menaikkan nama

bangsa bumiputera sejajar dengan keperluan negara masa kini.

